
REPUBLIKA E SHQIPERISE 

GJYKATA E SHKALLES SE PARE

TIRANE

Nr.604 REGJ.THEMELTAR

                         Nr. 677 VENDIMI

V  E  N  D  I  M

“   NË   EMËR   TË   REPUBLIKËS   “

                 Gjykata e Shkallës së Parë Tiranë, e përbërë prej:

                               GJYQTAR   :   MARTIN DEDA

                               GJYQTAR   :   ARBEN MICKO

                               GJYQTAR   :   ANTONELA PRENDI


asistuar me sekretare gjyqesore Blerina Merdani,me pjesmarrjen e prokurorit Adriatik Cama, mori ne shqyrtim ne séance gjyqesore me date 27.04.2011, çeshtjen penale me Nr.604  Regj. Themeltar, qe u perket:

I   PANDEHUR   :  
Mishel Prela, i biri  Koles  dhe  i Fatmires   dtl 06.06.1986,lindur dhe banues ne  Tirane,Rr “Mihal Grameno” pall.10,shk.2 ap.1me arsim te mesem,beqar,i padenuar me pare ,kombesi e shtetesi shqiptare,hetuar dhe gjykuar me mase sigurimi “arrest ne burg”,mbrojur nga  Av,Fariz Xhurxhi.

AKUZUAR   :   
Per vepren penale te “Vrasje me dashje ” e mbetur ne tentative, parashikuar nga neni 76-22 te Kodit Penal.

          Gjykata, pasi administroi provat ne séance gjyqesore, degjoi Prokurorin e çeshtjes Adriatik Cama i cili ne konkluzionet perfundimtare i kerkoi gjykates: 

- Deklarimin fajtor të të pandehurit Mishel Prela për kryerjen e veprës penale të “Vrasjes me dashje” mbetur ne tentative, të parashikuar nga neni 76-22 i Kodit Penal dhe dënimin e tij me 10 vjet burgim .

- Në dhënien e vendimit përfundimtar Gjykata të ketë parasysh aplikimin e nenit 406 të K.Pr.Penale.

- Vuajtja e dënimit të kryhet në një burg të sigurisë së zakonshme.

- Shpenzimet procedurale të përbëra nga shpenzimet në fazën e hetimit dhe ato në fazën e gjykimit t’i ngarkohen të pandehurit.  

 Av.Fariz Xhurxhi  kerkoi  ndryshimin e kualifikimit ligjor  te vepres penale nga  “Vrasjes me dashje” per hakmarrje te parashikuar nga neni 76-22 te K.Penal me ate te parashikuar nga neni 88/1 te K.Penal si dhe  denimin e tij me nje mase denimi sa me te bute duke urdheruar pezullimin e ekzekutimit te vendimit sipas nenit 59 te K.Penal.

          Gjykata, ne perfundim te gjykimit  :

V  E  R  E  N

Ne Gjykaten e Rrethit Gjyqsore Tirane ka ardhur per gjykim ceshtja penale.

Nga shqyrtimi gjyqsore i bere rezulton se: 


I pandehuri Mishel Prela eshte banore i qytetit te Tiranes, me arsim te mesem, i padenuar me pare, beqar.

Ne séance gjyqsore perfaqesuesi me prokure i te pandehurit Mishel Prela, av.Fariz Xhurxhi ne baze te nenit 403 te Kodit te Procedures Penale ka paraqitur kerkese me shkrim para gjykates per gjykim te shkurtuar. 


Gjykata pasi degjoi mendimin e prokurorit i cili ishte dakort per procedim me gjykim te shkurtuar, dhe se ceshtja mund te zgjidhet ne gjendjen qe jane aktet, vendosi te pranoj kerkesen e  avokatit te pandehurit dhe te procedoj me gjykim te shkurtuar.

Nga gjykata u cmua per te proceduar me gjykim te shkurtuar pasi gjendja ne te cilen ndodhen aktet eshte e tille qe lejon zhvillimin e nje gjykimi te tille.Po ky lloj gjykimi shkurton procedurat, rrit shpejtesine dhe efikasitetin  e gjykimit. Pervec perfitimit prej uljes se 1/3 se denimit per te pandehurin, logjika legjislative (Ratione Legis) ku ka sanksionuar kete lloj gjykimi ka pasur parasysh edhe ekonomin gjyqsore duke bere zgjidhjen sa me efektive.


Nga ana e te pandehurit u pranua te procedohet me gjykim te shkurtuar sepse ceshtja mund te zgjidhet ne gjendjen qe jane aktet e grumbulluara gjate hetimeve paraprake.


Nisur nga fryma qe pershkron kapitullim e gjykimeve te posacme dhe pikerisht dispozitat proceduriale per gjykimin e shkurtuar, gjykata konkludon se pohimi i fajsise nga i pandehuri nuk eshte kusht per te proceduar me gjykim te shkurtuar.Kjo per faktin se te pandehurit kur kerkohet procedim me gjykim te shkurtuar, dhe kur kjo kerkese e tij pranohet nga gjykata, i ulet denimi per shkak te marreveshjes dhe jo per faktin se ka pranuar apo jo fajsine.Qendrimi i te pandehurit ne lidhje me fajesin nuk e pengon gjykaten te pranoje gjykimin e shkurtuar pasi disponimi ne lidhje me fajesin ose jo eshte atribut i gjykates.

Pra duke u pranuar nga ana e gjykates te procedohet me gjykim te shkurtuar nisur nga gjendja ne te cilen ndodhen aktet cmohet se nuk cenohet drejtasia dhe interesat e ligjshme te te pandehurit.

Gjykata pasi studjoi matrialet e fashikullit te paraqitura per gjykim bazuar ne nenin 69 te Kodit te Procedures Penale, cmojne se ceshtja eshte ne juridiksjonin e saj dhe gjykimi i kesaj ceshtje penale duhet te realizohet perpara kesaj gjykate.


Po keshtu kjo ceshtje ne baze te neni 68 te Kodit te Procedures Penale eshte ne kopetencen lendore te kesaj gjykate, pasi veprat penale, parashikuara nga nenet 76-22 te Kodit Penal, per te cilen eshte proceduar i pandehuri gjykohet me trup gjykus te perbere nga tre gjyqtare.


Persa i perket kopetences toksore, ajo percaktohet shprehimisht ne menyre ekspricite ne nenin 76 te Kodit te Procedures Penale ku citohet se: Kopetenca toksore percaktohet, me rradhe nga vendi ku eshte kryer ose tentohet te kryhet vepra penale, ose vendi ku ka ndodhur pasoja. Persa me siper, perderisa vepra penale ka ndodhur ne Tirane, kopetente per nga teritori eshte kjo gjykate.

Nga shqyrtimi i akteve te ndodhura ne fashikullin 3897  te viti 2010  ne ngarkim te te pandehurit Mishel Prela rezulton se:

Ne date 24.08.2010 rreth ores 18.45  shtetasi Ervin Zallumi pasi ka perfunduar nje takim me nje shokun  e tij ne Laprake eshte kthyer per ne banesen e tij me motomjet.

Motomjetin e ka parkuar ne nje lokal 100 metra larg baneses se tij dhe eshte nisur me kembe per ne shtepi.Gjate rruges ka ndjere nje goditje te befasishme mbrapa shpines me thike dhe eshte kthyer menjehere dhe ka njohur te pandehurin Mishel i cili kishte ne dore nje thike.

Shtetasi Ervin e ka share te pandehurin dhe eshte mundur te mbrohet duke iu shmangur goditjeve me thike te te pandehurit.

Gjate kesaj perleshje i pandehuri Mishel e ka goditur dhe kater here te tjera ne pjese te ndryshme te trupit.

Shtetasi Ervin ka rezistuar dhe ne nje moment ka mundur te shkeputet prej sulmit te te pandehurit dhe eshte larguar me vrap per te dale ne rruge kryesore.

Ne rruge kryesore shtetasi Ervin ka takuar  shtetasin Fatjon Shene qe po kalonte rastesisht me automjetin e tij dhe i ka kerkuar qe ta conte ne spitalin Ushtarak.

Shtetasi Fatjon menjehere e ka marre ne makine dhe e ka derguar ne spitalin Ushtarak ndersa i pandehuri eshte larguar ne drejtim te paditur derisa eshte kapur nga policia.

Nga  akti i ekspertimit mjeko- ligjor nr.1356 te Institutit te Mjeksise Ligjore  rezulton se:

-Tek i demtuari jane konstatuar disa plage prerese-shpuese dhe plage prerese secila prej tyre me karakteristikat dhe lokalizimet e pershkruara ne akt shoqeruar me grumbullim gjaku ne kavitetin e barkut.

- Keto demtime jane shkaktuar me mjet preres sic mund te jetet edhe nje thike.

- Demtimet e mesiperme  hyjne ne kategorine e plagosjeve te renda sepse kane qene te rrezikshme per jeten ne momentin e shkaktimit te tyre,po te mos i jepej ndihma e shpejte dhe e kualifikuar mjekesore.

Sipas aktit te ekspertimit biologjik me nr,7678 date 23.09.2010 rezulton se :

-Njollat e gjakut mbi nje pllake betoni prove materjale nje objekt gjetur ne vendin e ngjarjes  jane njolla gjaku njeriu  te cilat jane te vlefshme per identifikim grupor bazuar ne sistemin PGM.

-Njollat e gjakut mbi nje pllake betoni prove materjale object ekspertimi  i perkasin grupit te gjakut 1+ (sistemit PGM).

Hetimi i te pandehuri eshte bere ne mungese te tij pasi eshte larguar per tiu shmangur ketij hetimi.

Me vendimin nr.919 akti date 30.09.2010 Gjykata e Rrethit Gjyqesor Tirane ka caktuar si mase sigurimi personal pe rte pandehurin Mishel Prela ate te “arrst ne burg” pashikuar nga neni 238 i K.Pr.Penale.

Ekzekutimi i ketij vendimi eshte bere i mundur vetem ne muajin dhjetor te vitit 2010.

I pyetur ne gjykate i pandehuri Mishel Prela e pranon plotesisht akuzen qe i eshte bere,duke deklaruar se kete veprim e ka kryer pasi para disa kohesh ai eshte goditur nga ky shtetas.

Gjithashtu deklaron se nuk ka pasur ndonje qellim per ta vrare por thjesht per ta plagosur.

Fajesia e te pandehureit Mishel Prela provohet plotesisht me deklarimet  e te pandehurit ne gjykate si dhe me provat shkresore:

- Keqyrje  e vendit te ngjarjes;

-Procesverbal i deklarimeve te shtetasve Ervin Zallumi,Genta Zallumi, Fatmira Manoku,Franc Leka, Fatjon Shema ,Ermir Manoku;

- Akt ekspertimi mjeko-ligjor nr.1356 i Institutit  te Mjeksise Ligjore;

- Aktit te ekspertimit biologjik me nr,7678 date 23.09.2010; 

- Procesverbal i kontrollit te baneses ,si dhe në tërësi te gjitha provat e administruara ne  fashikullin e gjykimit.

Gjykata arrin ne perfunimin se i pandehuri Mishel Prela duhet te pergjigjet plotesisht penalisht  per vepren penale te “Vrasje me dashje” e mbetur ne tenataive parashikuar nga neni 76 e 22 i K.Penal.


Vepra e kryer nga i pandehuri paraqet rrezikshmeri te larte shoqerore pasi ka cenuar ato mardhenie qe kane te bejne me mbrojtjen e  jetes dhe shendetit te personit.Edhe i pandehuri paraqet rrezikshmeri shoqerore .


Ne caktimin e mases se denimin Gjykata ka parasysh rrezikshmerine e vepres ,te personit,ndersa si rrethana lehtesuese ka parasysh qendrimin pendues te tij, fakti që i pandehuri nuk rezulton të ketë qenë i dënuar më pare, gjendjen ekonomike te tij ,eshte jetim etj.

PER   KETO   ARESYE

                       Gjykata, bazuar ne nenin 384 te K.Pr.Penale.

V  E  N  D  O  S  I

- Deklarimin fajtor te te pandehurit Mishel Prela per vepren penale te “Vrasje me dashje” e mbetur ne tentative dhe ne baze te nenit 76 e 22  te Kodit Penal  e denon me 7 vjet burgim.

- Ne zbatim te nenit 406 te K.Pr.Penale, uljen e 1/3 se ketij denimi dhe denimin perfundimisht te te pandehurit Mishel Prela me 4 vjet e 8 muaj.

- Vuajtja e denimit per te pandehurin Mishel Prela  fillon nga dita e arrestimit te tij.

- Vuajtja  e denimit te kryhet ne nje burg te sigurise se zakonshme.

- Shpenzimet procedurale të përbëra nga shpenzimet në fazën e hetimit dhe ato në fazën e gjykimit i ngarkohen të pandehurit. 

 - Kunder ketij vendimi mund te behet ankim ne Gjykaten e Apelit Tirane, brenda 10 diteve nga e nesermja e shpalljes.

- U shpall ne  Tirane  sot, me  date 27.04.2011.

    S E K R E T A R E


        G J Y Q T A R

       BLERINA MERDANI                               MARTIN DEDA

